
QORTI CIVILI

Seduta tal-10 ta’ April, 2019

Mario Sammut (Karta tal-Identita: 301255M) u
martu Mary Doris Sammut (Karta tal-identita: 958550M)

VsS.

Joseph Camilleri (Karta tal-lIdentita: 209050M)

lI-Qorti,

Rat ir-Rikors ta’ Mario Sammut (Karta tal-ldentita: 301255M) u martu Mary
Doris Sammut (Karta tal-ldentita: 958550M), datat 9 ta’ Ottubru, 2019 fejn

galu s-segwenti:

i dan ir-rikors qed isir a tenur tal-artikolu 258 u 259 ta' Kap 12 tal-Ligijiet ta’
Malta.

Illi permezz ta’ sentenza tal-Prim’ Awla tal-Qorti Civili tad-29 ta' April, 2015
950/2015 moghtija mill-lImhallef Anthony Ellul LL.D ir-rikorrenti gew ikkanonizzati
kredituri ta' Joseph Camilleri detentur tal-karta tal-identita bin-numru 209050M fl-

ammont ta' tliet elef sitt mija u seba' u sebghin Euro u ghoxrin centezmu
(€3,677.20) kif ukoll ghall-tmenin fil-mija (80%) tal-ispejjez. (DOK A).

Illi minkejja li gie interpellat ghall-hlas, Joseph Camilleri baqa' inadempjenti;
Illi Joseph Camilleri miet fit-30 ta' Ottubru 2015. (DOK B);

Ili mir-ricerki li saru (DOK C u DOK D) jirrizulta li I-eredita tad-decuius hija regolata
minn testment tas-sebgha u ghoxrin (27) ta' Marzu tas-sena elfejn u tnax (2012) in
atti n-Nutar Dottor Joanne Lia LL.D (DOK E) mil-liema testment jirrizulta illi I-eredi
universali tad-decuius hija I-mara tieghu Helen Camilleri detentrici tal-karta tal-
identita bin-numru 878750M;

Illi minkejja li giet interpellata ghall-hlas Helen Camilleri bagghet inadempjenti;

i kif jirrizulta mill-anness affidavit tar-rikorrenti Mario Sammut (DOK F) il-kreditu
u l-ispejjez skont is-sentenza tad-29 ta' April, 2015 ghadu dovut;

Illi ssir riferenza ghas-sentenza tal-10 ta’ Mejju, 2018 tal-Prim’ Awla tal-Qorti Civili
moghtija mill-imhallef Lorraine Schembri Orland 292/2018 (DOK G) fejn ir-
rikorrenti intavolaw rikors ai termini tal-artikolu 259 (1) fuq l-istess mertu ta’ dan
ir-Rikors li ntlaga’ mill-Qorti u dan anki in vista tal-ammissjoni mill-eredi ta’ Joseph
Camilleri, Helen Camilleri. Illi rrizulta illi fir-rikors promotur kien hemm zball fid-
data tas-sentenza Rik. Gur. 950/2012 AE, b’konsegwenza illi minkejja illi ntlaga’ r-
rikors is-sentenza ma (recte) kinitx eseqwibbli;

Ghaldagstant I-esponenti jitolbu lil din I-Onorabbli Qorti ai termini tal-artikolu 259
(1) sabiex jenforzaw it-titolu ezekuttiv naxxenti mis-sentenza tal-Prim' Awla tal-
Qorti Civili tad-29 ta’ April, 2015 moghtija mill-Imhallef Anthony Ellul LL.D kontra I-
eredi tad-deciuis u cioé Helen Camilleri u dan taht il-kundizzjonijiet li din I-
Onorabbli Qorti jidhrilha xierga u opportuni.

Rat |i din il-kawza giet appuntata ghas-smigh ghas-seduta tas-26 ta’
Novembru, 2018.

Rat illi minkejja li Helen Camilleri (KI 878750M) kienet debitament notifikata
bir-rikors promotur bil-mezz tal-affissjoni u tal-pubblikazzjoni, hija ma

pprezentatx risposta u nagset milli tidher ghas-smigh.

Rat il-provi prodotti mir-rikorrenti.

Rat |-affidavit tar-rikorrent Mario Sammut” fejn qal illi wara s-sentenza tad-29
ta’ April, 2015, permezz tal-avukat tieghu huwa kien kiteb lil Joseph Camilleri
u lil Helen Camilleri sabiex ihallsu dak dovut, imma dawn bagghu ma hallsu
xejn mill-ammont ta' €3,677.20 kif ukoll mit-80% tal-ispejjez kanonizzati favur
ir-rikorrenti bhala kredituri bl-imsemmija sentenza tal-Imhallef Anthony Ellul

tad-29 ta' April, 2015.

Waqt l-udjenza tat-3 ta’ April, 2019 semghet ix-xhieda tar-rikorrent Mario
Sammut’ fejn ikkonferma bil-gurament li sa dakinhar baga’ ma thallas xejn

mill-ammont kanonizzat bl-imsemmija sentenza tad-29 ta’ April, 2015.

Rat il-verbal tas-seduta tat-3 ta’ April, 2019 fejn din il-proc¢edura thalliet ghas-

seduta tal-10 ta’ April, 2019 ghall-provvediment.

Ikkonsidrat:

llli dan hu rikors ai termini tal-artikolu 259(1) tal-Kap. 12 tal-Ligijiet ta' Malta
ghall-ezekuzzjoni ta' sentenza ta' din il-Qorti kif diversament preseduta

moghtija fid-29 ta' April, 2015 kontra |-werrieta tad-debitur Joseph Camilleri.

L-imsemmi subartikolu jipprovdi:

“259. (1) Ir-rikors imsemmi fl-ahhar artikolu gabel dan hu dejjem mehtieg, meta I-
esekuzzjoni tintalab kontra |-werrieta tad-debitur, ukoll jekk ma jkunx ghadda z-
zZzmien imsemmi fl-imsemmi artikolu."

! A fol. 19 tal-process.
2 A fol. 50 tal-process.

i jirrizulta mill-atti esebiti li Joseph Camilleri miet fit-30 ta' Ottubru, 2015 u i
Helen Camilleri, armla ta’ Joseph Camilleri, hija I-unika werrieta tieghu.’

Inoltre mhuwiex kontestat li I-imsemmija sentenza ghaddiet in gudikat.

llli permezz tar-rikors promotur il-Qorti gieghda tigi mitluba tawtorizza I-
ezegwibbilita ta' sentenza fil-konfront tal-werrieta tad-debitur, minkejja li t-

terminu stabbilit ghall-ezekuzzjoni tas-sentenza ghadu m'ghaddiex.

Tqis illi fejn d-debitur ikun ghadu haj, il-ligi tezigi li |-ezegwibilita ta’ titolu
ezekuttiv ghandha tigi riavvivata permezz tal-awtorizzazzjoni tal-Qorti ladarba
jkun ghadda t-terminu stabbilit mil-ligi ghall-ezekuzzjoni tat-titolu ezekuttiv.
Imma fejn id-debitur ikun gie nieqes, il-ligi tippreskrivi li din il-procedura
dejjem ghandha ssir, kontra I-eredi tad-debitur, anki jekk it-terminu stabbilit

mil-ligi ghall-ezekuzzjoni tat-titolu ezekuttiv ikun ghadu m’ghaddiex.

Tqis ukoll li gie ritenut mill-Qrati taghna, li fi proc¢eduri ai termini tal-artikolu
258 tal-Kap. 12 fejn tintalab I-awtorizzazzjoni tal-Qorti sabiex tigi riavvivata |-
ezegwibbilita ta’ titolu ezekuttiv meta jkun ghadda t-terminu ta’ zmien
stabbilit mil-ligi ghall-ezekuzzjoni tieghu, I-ezercizzju li jrid isir mill-Qorti huwa
biss wiehed ta’ verifika u certament mhux |i ssir il-kanonizzazzjoni u I-

komputazzjoni mill-gdid tal-bilan¢ dovut.

llli fil-kaz odjern, kulma ghandha taghmel il-Qorti hija li taccerta ruhha jekk
jezistix titolu ezekuttiv abbazi tal-artikolu 253(b) tal-Kap. 12, jekk id-debitu jew

parti minnu ghadux dovut u dwar min huma I-werrieta tad-debitur. Jekk dawn

® Ara r-raba’ artikolu tal-ahhar testment unica charta tal-konjugi Camilleri, a fol. 14.

il-kweziti jkunu sodisfatti, jiskatta d-dritt tar-rikorrenti li t-titolu taghhom jigi

mgedded u jerga’ jigi rez ezekuttiv permezz tal-awtorizzazzjoni tal-Qorti.

llli I-pro¢edura odjerna hija mahsuba sabiex ssir il-verifika li ghad hemm
obbligazzjoni ta’ hlas min-naha tal-werrieta tad-debitur u |I-Qorti m'ghandhiex
tidhol f'ebda konteggi. Fil-kaz odjern ir-rikorrent ikkonferma li d-debitu ghadu

dovut u |-werrieta ma rregistrat I-ebda oppozizzjoni ghat-talba tar-rikorrenti.

Ghaldagstant tqis li t-talba tar-rikorrenti ghandha tigi milqugha.

Decide

llli ghal dawn ir-ragunijiet, din il-Qorti qieghda taqta’ u tiddeciedi billi tilga'
t-talba tar-rikorrenti ai termini tal-artikolu 259(1) tal-Kap. 12 tal-Ligijiet ta'
Malta u tawtorizzahom sabiex jenforzaw it-titolu ezekuttiv naxxenti mis-
sentenza tal-Prim'Awla tal-Qorti Civili tad-29 ta' April, 2015, moghtija mill-
Onor. Imhallef Anthony Ellul LL.D, kontra |-eredi tad-debitur Joseph Camilleri

u ¢ioeé Helen Camilleri, detentrici tal-Karta tal-ldentita 878750M.

L-ispejjez jithallsu minn Helen Camilleri bhala l-unika werrieta ta' Joseph

Camilleri.

Mogrija.

